
Скончыў Бел. кансерваторыю (1937, клас
B.Залатарова), з 1948 выкладаў у ёй (з 1969 
даідэнт). Аўтар оперы «Павел Карчагін» у 3 
дзеях, 8 карцінах. Напісана ў 1941 (2-я рэд. 
1958) на ўласнае лібрэта паводле рамана 
М.Астроўскага «Як гартавалася сталь». Пас- 
таўлена ў Опернай студыі Бел. кансервато- 
рыі 23.10.1967 (дырыжор Ю .Новікаў, рэж. 
М.Сярдобаў, мастак Г.Івакін, хормайстар
C.Лях, балетмайстар З.Раманоўская). М ан- 
таж оперы запісаны на радыё ў 1962 у выка- 
нанні аркестра, хору і салістаў Бел. тэлеба- 
чання і радыё (дырыжор Б.Райскі). Стварыў 
муз. афармленне да драм. спектакляў «Як 
гартавалася сталь» (1937) у Бел. т-ры юнага 
гледача імя Н .Крупскай, «Уцёкі» Д з.Ш чаг- 
лова (1951) у Бел. т-ры імя Я.Купалы і інш. 
Сярод вучняў: А.Залётнеў, В.Іваноў, В.Ка- 
рэтнікаў, В.Помазаў і інш.

«ПАДСТАЎНАЯ НЯВЁСТА», ліры ка-каме- 
дыйны балет у 3 дзеях, 11 карцінах Г.Вагне- 
ра. Лібрэта Я.Рамановіча. Пастаўлены ў 
1958 у Дзярж. т-ры оперы і балета Беларусі 
(балетмайстар К.Мулер, дырыжор Т.К ала- 
мійцава, мастакі У.Кульваноўскі, І.Пешкур; 
Насця —  Н.Давыдзенка, Андрэй —  В Д а- 
выдаў, М.Шэхаў; М ацей —  С.Грахоўскі, 
Г.Мартынаў; Пан —  В.Ахрэма, Э.Піно; па- 
ні Ядвіга —  І.Дароніна, В.Крыкава; Рузя —  
Б.Карпілава, М .Пятрова). Спектакль, няг- 
ледзячы на некат. недахопы, засведчыў ім- 
кненне да нац. своеасаблівасці, пошукі ка- 
ларытнай формы, узбагачэнне танц. лексікі 
спалучэннем класікі і фальклору, сцвяр- 
джэннем новага жанру лірыка-камедыйнага 
балета, што мела асаблівую значнасць.

Літ.: Ч у р к о Ю.М. Белорусскнй балетный 
театр. Мн., 1983. С. 45— 47. Т.У.Аіяксандрава.

ПАДТЗКСТ, думка, пачуццё, якія непас- 
рэдна не выказаны словамі, але ўгадваюцца 
па асобных рэпліках, учынках, настроі пер- 
санажаў, па маст. дэталях, абставінах і інш.; 
адзін з важных маст. прыёмаў вобразнай ха- 
рактарыстыкі. Героі твораў могуць гаварыць 
малаістотнае і, здавалася б, зусім не тое, 
што трэба, але за іх словамі, дзеяннямі сха- 
ваны глыбокі сэнс, часам нават процілеглы 
словам. Дзякуючы П., калі асобныя моман- 
ты ў дыялогах, маналогах апускаюцца, але 
яны ўгадваюцца, аднаўляюцца ў памяці і 
свядомасці чытачоў і гледачоў, дасягаецца 
большы лаканізм маст. твора. П аняцце «П.» 
пад назвай «другі дыялог» упершыню асэн- 
саваў М .М етэрлінк у арт. «Трагізм паўся- 
дзённага жыцця» (1896), хоць гэтым пры- 
ёмам карысталіся і раней (І.Тургенеў і 
інш.). Вял. пашырэнне П. набыў у творах 
канца 19 —  пач. 20 ст. (асабліва ў А.Чэхава) 
з развіццём псіхал. прозы, псіхал. драмы.

Вял. значэнне П. надаваў К.Станіслаўскі: 
«Сэнс творчасці —  у падтэксце. Без яго 
слову няма чаго рабіць на сцэне». Найб. 
выкарыстоўваецца ў драме, тэатр. творчасці.

П. часта сустракаецца ў драме «Раскіда- 
нае гняздо» Я.Купалы, асабліва ў словах 
Зоські, калі яна маскіруе свае адносіны з 
Панічом; Данілкі, які на першы погляд га- 
ворыць неўпапад, а на справе выказвае тон- 
кія назіранні, разумныя ісціны. Вял. зна- 
чэнне надаваў П. як масг. прыёму і сродку 
характарыстыкі герояў К.Чорны (драмы 
«Бацькаўшчына», «Ірынка»). Стоены сэнс 
угадваецца ў словах, учынках герояў у п ’е- 
сах «Хто смяецца апошнім» К.Крапівы, 
«Трыбунал», «Зацюканы апостал» А .М ака- 
ёнка, «Соль» А.Петрашкевіча, «Вечар»
A.Дударава і інш. М айстэрствам раскрываць 
П. у драм. творы валодалі рэж. Е.М іровіч, 
К.Саннікаў, М .М іцкевіч, І.Папоў. Важнае 
значэнне набывае П. у творчасці акцёраў, 
якія павінны не толькі выяўляць стоены 
сэнс слоў герояў, але і даносіць іх думкі, 
пачуцці ў паўзах, унутр. маналогах, што 
ўслых не вымаўляюцца. П. памагае дасяг- 
нуць непарыўнага ўнутр. жыцця вобраза на 
сцэне, раскрыць, паводле слоў У.Немірові- 
ча-Данчанкі, «другі план» ролі. У высокай 
меры майстэрствам П. валодалі акцёры
B.Галіна, І.Ж дановіч, У.Крыловіч, Б .П лато- 
наў. Іх традыцыі працягваюць Г.Гарбук, 
М.Захарэвіч, В.Тарасаў і інш. А.В.Сабалеўскі.

п Ад у г а , частка сцэнічнай дэкарацыі. 
Складаецца з паласы палатна ці інш. ткані- 
ны, падвешанай да верху сцэны, для хаван- 
ня верхніх пралётаў над дэкарацыямі, віся- 
чых дэкарацый і інш. Першую П ., якая 
з ’яўляецца часткай партала сцэны і паста- 
янных куліс, называюць а р л е к і н а м  ці 
п а д з о р а м .

«ПАДЎШАЧКА», адзін з самых пашыраных 
стараж. карагодаў. Музычны памер 4/4. 
Тэмп павольны. Выконваецца пад прыпеўкі 
з тыповым зачынам: «Падушачка, падушач- 
ка, а ўсё пухавая» і далей: «Малодачка, ма- 
лодачка мая маладая. / /  Каго люблю, каго 
люблю, таго пацалую, / /  Пуховую падушач- 
ку таму падарую». Карагод мае мноства ва- 
рыянтаў: адны адносяць яго да карагодных 
гульняў, другія —  да карагодных танцаў, 
трэція —  да танцаў. Гульнёвы варыянт 
«П.» —  кругавы карагод. Карагодную пес- 
ню спяваюць хорам (у т.л. і словы асн. пер- 
санажаў), а салісты ў цэнтры толькі ілюс- 
труюць яе рухамі. У некат. мясцовасцях 
дзяўчына-салістка, якая танцуе ў крузе, 
трымае ў руках маленькую падушачку —  
«ясічак», калі хор пяе: «Каго люблю, каго 
люблю, таго палацую», дзяўчына падыхо- 
дзіць да хлопца, які ёй спадабаўся, кланяец-

А.С Падгайскі

П. П. Падкавыраў

ца і аддае яму «ясічак», потым яны цалуюц- 
ца і хлопец становіцца ў круг на месца 
дзяўчыны. Часам замест падушачкі салістка 
трымае ў руцэ хустку. Вядомы варыянт, ка- 
лі «ясічак» або хустку клалі на падлогу, са- 
лісты станавіліся на іх і цалаваліся. Сустра- 
каецца варыянт «П.», у якім тэкст песні ў 
цэнтры круга разы ф ы вае хлопец-саліст. Як 
карагодны танец «П.» зафіксавана ў в. Ка- 
параўка Рэчыцкага р-на. Выканаўцы ідуць 
па крузе, суправаджаючы кожны крок воп- 
лескам у далоні. Часам пасля слоў «Пухо- 
вую падушачку таму падарую» дзяўчаты ца- 
луюцца з хлопцам, які стаіць побач у кара- 
годзе. У танцавальным варыянце «П.» (запі- 
саны ў в. Азёрная Хоцімскага р-на) пасля 
сольнага танца той, хто стаяў у цэнтры кру- 
га, круціўся па чарзе з усімі ўдзельнікамі 
карагода (у пары злучаліся сагнутымі ў лок- 
цях рукамі). «П.» зафіксавана экспедыцыя- 
мі бел. танцавальнай творчасці амаль па 
ўсёй Беларусі. С.В.Гуткоўская.

П А -Д Э-Д Э (франц. ра$ сіе сіеііх літар. танец 
удваіх), музычна-танцавальная форма пера- 
важна ў класічным балеце. Першапачатко- 
ва —  танец 2 выканаўцаў, які дэманстраваў 
іх майстэрства і грацыёзнасць. Класічная 
форма пачала складвацца ў эпоху раман- 
тызму і была звязана з паяўленнем новых 
сцэн. герояў, абмалёўка вобразаў якіх пат- 
рабавала больш складанай тэхнікі. У 2-й 
пал. 19 ст. склалася канчатковая структу- 
ра —  выхад выканаўцаў (антрэ), дуэтны та- 
нец у павольным тэмпе (адажыо), варыяцыі 
(сола) танцоўш чыка і танцоўшчыцы, сумес- 
ная кода (заключная частка). Класічныя 
ўзоры па-дэ-дэ стварыў М .Петыпа («Лебя- 
дзінае возера» і «Спячая прыгажуня» 
П .Чайкоўскага), у сучасным балеце —
В.Вайнонен («Полымя Парыжа» Б.Асаф’е- 
ва), І.В .Псота («Рамэо і Джульета» С.Пра- 
коф ’ева).

ПАДЭКАТР (франц. рах сіе цііаіге), у балеце 
танец 4 выканаўцаў. Муз.-танц. форма мо- 
жа мець розную структуру. Найб. пашыра- 
ны кампазіцыя, дзе аб’яднаны 2 па-дэ-дэ (у 
партытуры «Спячай прыгажуні» П.Чайкоў- 
скага), або танец 4 танцоўшчыкаў (танец 4 
кавалераў у «Раймондзе» А.Глазунова, ба- 
летмайстар М .Петыпа) ці 4 танцоўшчыц 
(«Падэкатр» Ц.Пуні, балетмайстар Ж .Ж .Пе- 
ро).

ПА-ДЭ-ТРУА (франц. ра$ сіе Ігоіз літар. та- 
нец утраіх), у балеце адна з разнавіднасцей 
класічнага ансамбля для 3 удзельнікаў. Мае 
кананічную структуру: выхад (антрэ), ада- 
жыо, варыяцыі кожнага з удзельнікаў, 
агульная кода. У 19 ст. мела пераважна ды- 
вертысментны (устаўны) характар. Абмалёў-

Б А Пакроўскі.

вала не гал. герояў, а іх сяброў і асяроддзе, 
эмац. атмасферу і інш. («Пахіта» Э.Дэльдэ- 
веза, балетмайстар М .Петыпа; «Акіян і дзве 
жамчужыны» ці «Канёк-Гарбунок» Ц.Пуні, 
балетмайстар А.Горскі). Для ўзмацнення 
дзейснасці харэаграфіі сучасныя балетмай- 
стры ўводзяць гал. герояў у па-дэ-труа кла- 
січных спектакляў («Лебядзінае возера» 
П.Чайкоўскага, балетмайстар Ю .Грыгаро- 
віч). У сучасных балетах танц. трыо звычай- 
на маюць больш свабодную форму.

п а к а з Ал ь н ы я  т э Ат р ы , чырвонаармей- 
скія тэатры і тэатр. калектывы, што існавалі 
ў час грамадз. вайны пры палітаддзеле 16-й 
арміі Зах. фронту для культурнага абслугоў- 
вання вайсковых часцей франтавых і пры- 
франтавых зон, шпіталяў і мясц. насельніц- 
тва. 3 восені 1919 да ліп. 1920 існавалі Пер- 
шы паказаяьны тэатр, Другі паказальны тэ- 
атр, Трэці паказальны тэатр, якія былі 
сфарміраваны з прафесійных акцёраў і чыр- 
вонаармейцаў-аматараў. У ліп. 1920 яны 
аб’яднаны ў адзіны калектыў з базай у Сма- 
ленску, пазней у Мінску. Маст. кіраўнік —  
М .Дняпроў. Рэпертуар складаўся пераважна 
з твораў рус. і замежнай класікі, сав. драма- 
тургіі. Спыніў дзейнасць у канцы 1920. 
Апошні спектакль аб’яднанай трупы —  «На 
дне» М .Горкага (рэж. і мастак К.Елісееў).

П А К РбЎ С К І Барыс Аляксандравіч (н. 
23.1.1912, М асква), расійскі і бел. оперны 
рэжысёр, педагог. Нар. арт. Беларусі (1955). 
Нар. арт. СС С Р (1961). Дзярж. прэміі 
С С С Р 1947, 1948, 1949, 1950. Ленінская 
прэмія 1980. Дзярж. прэмія Расіі 1994. 
Скончыў Дзярж. ін-т тэатр. мастацтва
(1937). 3 1937 рэжысёр Горкаўскага т-ра 
оперы і балета (з 1939 маст. кіраўнік), у 
1943— 82 —  Вял. т-ра ў Маскве (у 1952— 63 
і 1967— 82 гал. рэжысёр). 3 1972 маст. кі- 
раўнік і рэжысёр заснаванага ім Маскоўска- 
га муз. камернага т-ра. Праф. Рас. акадэміі 
тэатр. мастацтва (з 1954). Сярод пастаўле- 
ных спектакляў у Дзярж. т-ры оперы і бале- 
та Беларусі: оперы «Алеся» Я.Цікоцкага 
(1944, вызначалася нац. своеасаблівасцю) і 
«Кармэн» Ж .Бізэ (1945).

ПАЛЁСКІ Вячаслаў (сапр. С т а н к е в і ч  
Вячаслаў Пятровіч; 3.11.1912, в. Астрагля- 
ды Брагінскага р-на —  18.6.1971), журна- 
ліст і драматург. Засл. дз. культуры Беларусі
(1967). Настаўнічаў, працаваў у газетах. 3 
1941 накіраваны Ц К  КП (б)Б у Маскву для 
работы ў бел. рэдакцыі Усесаюзнага радыё- 
камітэта (радыёстанцыя «Савецкая Бела- 
русь»), якая вяла перадачы для насельніцтва 
акупіраванай Беларусі. У 1944— 45 у газ. 
«Звязда», у 1965— 67 старшыня Дзяржтэле- 
радыё Беларусі. У п’есе «Песня нашых сэр-

